PRIM’AWLA TAL-QORTI CIVILI
IMHALLEF
ONOR. CHRISTIAN FALZON SCERRI

Seduta ta’ nhar il-Gimgha, 24 ta’ Gunju, 2022

Rikors Mahluf Nru: 44/2020/CFS

CARMEN MIFSUD XEBBA CUTAJAR
VS.
FR SPIRIDIONE CUTAJAR, VICTOR CUTAJAR, MARY (RECTE MARIA FATIMA SIVE

MARY) CUTAJAR, FRANCE (RECTE FRANCIS SIVE FRANS) CUTAJAR U SABINA BRIFFA
XEBBA CUTAJAR

[I-Qorti:

1. Din hija sentenza finali dwar ir-raba’ u I-hames talba tal-attrici u dwar min bejn il-
partijiet ghandu jhallas I-ispejjez gudizzjarji marbuta ma’ din il-kawza, wara |i |-
attrici irtirat l-ewwel tliet talbiet taghha skont kif registrat fil-verbal tas-16 ta’
Novembru, 2021;

Dahla

2. B'rikors mahluf imressaq fil-15 ta’ Jannar, 2020, |-attri¢i fissret li hija tigi oht il-

konvenuti kollha. Tghid li hi u I-konvenuti huma sidien: (i) ta’ garaxx li jinsab fis-

Siggiewi; (ii) ta’ ghalga b’razzett maghha fl-Imgabba; (iii) ta’ ghalga fil-limiti tas-



Siggiewi; u (iv) ta’ bicca art fis-Siggiewi. Dan il-gid gie ghandhom mill-wirt tal-

genituri taghhom;

L-attri¢i tixli lill-konvenuti li huma mhux biss geghdin jinqdew bil-garaxx u bir-
razzett minghajr il-kunsens taghha izda li huma mhumiex geghdin ihalluha taghmel
uzu minnhom. I1zzid ukoll illi I-konvenuti dahhlu I-flus ghaliex krew jew hallew terzi

persuni jaghmlu uzu mill-garaxx;

Tkompli billi tghid li hija ppruvat tghid lill-konvenuti sabiex ituha kopja ta¢-¢wievet
tal-garaxx u tar-razzett izda |-konvenuti baqghu m’ghaddewhomlhiex. Minhabba

fhekk hija kellha tiftah din il-kawza u talbet lil din il-qorti sabiex:

«1.Tiddeciedi u tiddikjara li I-konvenuti jew min minnhom qed jiksru u
jilledu d-drittijiet tal-attrici meta ged icahhduha milli jkollha pussess u
access liberu tal-fondi/immobbli li jikkonsistu: (a) garaxx li jinsab bl-
isem Saint Nicholas fi Triq Blat il-Qamar, Siggiewi; (b) ghalga bir-
razzett maghha li tifforma parti mill-artijiet maghrufa bhala Barriera ta’
Kandja fil-kontrada Hal Farrug, Imgabba; (¢) ghalga ohra maghrufa
bhala ta’ Not Lot sive Lot Lot fil-limiti tas-Siggiewi, u (d) plot li tinsab fi
Trig Wied Hesri, Siggiewi kif ukoll ghal beni mobbli kollha li jinsabu fl-
istess immobbli;

2. Tordna lill-konvenuti jew min minnhom sabiex entro terminu gasir
u perentorju minnha prefiss jaghtu lill-attri¢ci pussess tal-proprjeta
hawn fug imsemmija;

3. Tiddeciedi u tiddikjara li l-attrici ghandha tinghata mill-konvenuti
jew min minnhom access ghal proprjetajiet kollha hawn fuq
imsemmija u ghall-mobbli kollha li jinsabu ftali proprjetajiet;

4. Tiddikjara li d-dhul percepit mill-kera/uzu tal-garage hawn fuq
imsemmi lil terzi tappartjeni lill-partijiet kollha fdin il-kawza fi kwoti
indags bejniethom u tillikwida |-kwota spettanti lill-attri¢i mill-frott u |-
gliegh generat mill-imsemmija kirja/uzu tal-garage hawn fug imsemmi
u dan b’effett mid-data tal-mewt ta’ omm il-partijiet ¢ioe mill-10 ta’
Frar 2011;

5. Tikkundanna lill-konvenuti jew min minnhom ihallsu lill-attriéi I-
kwota spettanti lilha kif likwidata.



Bl-ispejjez kontra I-konvenuti li huma lkoll minn issa ngunti in
subizzjoni.

Kull dritt ta’ azzjoni ohra innkluz dak ghar-rizar¢ciment tad-danni
spettanti lill-attri¢i kontra I-konvenuti huwa minn issa riservat.»

5. ll-konvenuti Reverendu Monsinjur Spiridione Cutajar, Maria Fatima sive Mary

Cutajar u Sabina Cutajar ressqu twegiba mahlufa fl-14 ta’ Frar, 2020 u galu hekk:

«.1. llli I-ec¢cipjenti Reverendu Spiridione Cutajar u Mary Cutajar
Jippossjedu b'titolu ta’ usufrutt kongunt ma’ Victor Cutajar, il-fond 46,
New Street, Siggiewi, u li tieghu |-kontendenti kollha ghandhom kwint
ta’ parti indiviza kull wiehed in proprjeta, u ghalhekk I-attrici
m’ghandhiex dritt ghac-cavetta tal-fond taghhom |li hu soggett ghall-
uzufrutt tal-eccipjenti;

2. llli 1-e¢cipjenti m’ghandhomx c¢wievet tal-fondi |-ohAra kollha salv
ghal Maria Fatima sive Mary Cutajar u r-Reverendu Monsinjur
Spiridione Cutajar illi ghandhom ¢-¢avetta tal-garage St. Nicholas fi
Trig Blat il-Qamar, Siggiewi;

3. llli I-ec¢ipjenti Sabina Briffa langas ghandha ¢wievet tal-garage St.
Nicholas, fi Triq Blat il-Qamar, Siggiewi;

4. lli l-intimat Monsinjur Spiridione Cutajar hallas eluf kbar ta’ Ewro
fit-tiswija ta’ fondi komuni bejn |-ahwa u jirrizerva id-dritt li jigbor
sehemu mill-istess spejjez minghand il-kontendenti hAutu fil-porzjon
tal-proprjeta li kull wiehed ghandu mill-proprjeta komuni taghhom
fkawza ta’ divizjoni li ser tigi ntavolata;

5. Wi I-'’kumpens’ li dahhlu ghall-garage ammontanti ghal circa €500
ghal sena wahda ntuza ghall-manutenzjoni u tiswija tal-istess garage
li ghad jigi ppruvat waqt it-trattazzjoni tal-kawza;

6. Illi huma ma qalghu l-ebda frott jew gliegh mill-imsemmija kirja
u/jew uzu tal-garage ghajr il-€500 ta’ darba, u dan ghax Mary Borg
insistiet li thallas xi haga tal-uzu temporanju li ghamlet mill-garage
msemmi biex tpodgi xi vettura stante li f'dak il-perjodu qasir kienet
minghajr garaxx;

7. Salv eccezzjonijiet ulterjuri u bl-ispejjez.»

6. ll-konvenut Francis sive Frans Cutajar ressaq risposta mahlufa fl-24_ta’ Lulju,



2020 u wiegeb hekk:

«ILLI l-ewwel, it-tieni, u t-tielet talbiet attrici ghandhom jigu michuda
fil-kkonfront tal-esponent bhala infondati fil-fatt u fid-dritt, u dan billi
mhuwiex minnu li l-esponent qatt c¢ahhad lill-attrici milli jkollha
pussess u access liberu ghall-fondi msemmija fl-ewwel talba;

2. ILLI l-esponent jiddikjara dwar il-proprjetajiet mertu tal-kawza:

a. illi I-garaxx bl-isem ‘Saint Nicholas’ fi Triq Blat il-Qamar, Siggiewi
Jinsab fidejn Dun Dione, minn Mary u minn Victor Cutajar; I-esponent
m’ghandux ¢avetta tieghu;

b. illi I-ghalqa bir-razzett maghha li tifforma parti mill-artijiet maghrufa
bhala Barriera ta’ Kandja fil-kontrada ta’ Hal Farrug, Imqgabba fil-
prezent qed tigi kkurata mill-esponent, u dan a bazi tal-ftehim milhuq
bejn l-ahwa Ii l-esponent flimkien ma’ huh Victor kellu jinghata I-
uzufrutt ta’ din il-proprjeta (Dok.FC1);

c. illi I-ghalga maghrufa bhala ta’ Not Lot jew Ta’ Lot Lot fil-limiti tas-
Siggiewi qieghda tigi kkurata mill-esponent fl-interess ta’ I-ahwa
kollha, u I-esponent jiddikjara li gatt ma laqa’ lil hadd milli jidhol fiha, u
ghalih il-pussess legali taghha jinsab fidejn I-ahwa kollha; u

d. illi I-plot li tinsab fi Triq Wied Hesri, Siggiewi hija vojta, imdawwra
b’¢int imma minghajr bibien jew gradi, u ma juzaha hadd; ghall-
esponent, din ukoll tinsab fil-pussess legali tal-ahwa kollha;

3. ILLI ghal dawn ir-ragunijiet, l-esponent jiddikjara li, ghalkemm
huwa qatt ma laqa’ lill-attrici milli tidhol fl-ghalqa u razzett tal-Barriera
ta’ Kandja, tali ghalqa u razzett effettivament jinsabu fil-pussess fiziku
tieghu billi tali pussess inghata lilu bi ftehim bejn lI-ahwa kollha kif
jJirrizulta minn Dok.FC1, u t-tama tieghu hija Ili hutu jirrispettaw il-
ftehim milhuq bejniethom |i jersqu ghall-kuntratt necessarju sabiex
huwa jinghata I-uzufrutt tal-istess proprjeta flimkien ma’ huh Victor,

4. ILLI rigward ir-raba’ u I-hames talbiet attrici, I-esponent jitlob Ii jigi
liberat mill-osservanza taghhom billi I-esponent gatt ma kien edott u
qatt ma ippartecipa fl-allegata kirja jew uzu tal-garaxx hemm
imsemmi;

5. ILLI ghalhekk l-esponent jikkonferma I-kontenut tal-paragrafi (1),
(2), (3), (4), (5), (6) u (7) tar-rikors guramentat, filwaqt illi jichad il-
kontenut tal-paragrafi (8), (9), (10), (11), (12) u (13) safejn tali
kontenut jikkoncerna lilu;



7.

Salvi ec¢¢ezzjonijiet ulterjuri.»

Fl-anhar nett, il-konvenut Victor Cutajar dahhal risposta mahlufa fis-17_ta’

Settembru, 2020 fejn ta dawn I-e¢éezzjonijiet li gejjin:

«1.1lIi t-talbiet fir-rikors guramentat promotur jirrigwardaw is-segwenti
proprjetajiet li I-partijiet wirtu mill-genituri taghhom: (a) garaxx bl-isem
St. Nicholas, Trig Blat il-Qamar, Siggiewi; (b) ghalqa b’razzett fartijiet
maghrufa bhala Barriera ta’ Kandja fil-kontrada Hal-Farrug, Imgabba,;
(¢) ghalga maghrufa bhala Not Lot sive Lot Lot fil-limiti tas-Siggiewi;
(d)plot li tinsab fi Trig Wied Hesri, Siggiewi; u (e) il-mobbli i
jappartjenu ghal kull fond rispettivament;

2. llli ai termini ta’ ftehim milhuq bejn l-ahwa kollha nhar 1-24 ta’
Awwissu 1992 I-partijiet kollha gablu li Auhom Fr Spiridione Cutajar
“jiehu hsieb li kollox isir skond il-ftehim illum milhug u r-Reverendu
Spiridione sive Dione ged jobbliga ruhu li jinforma lil hutu b’xi tibdil li
jkun hemm bzZonn isir.”;

3. llli in vista tal-premess, matul dawn is-snin kollha, I-esponent
effettivament halla [-amministrazzjoni tal-proprjetajiet in kwistjoni
fidejn hutu u I-esponent ma kellux involviment;

4. i mill-erba’ (4) proprjetajiet inkwistjoni, |-esponent ghandu
Cavetta tal-garaxx St. Nicholas, Trig Blat il-Qamar, Siggiewi flimkien
ma’ Maria Fatima sive Mary Cutajar u Fr. Spiridione Cutajar. Sa fejn
jaf I-esponent, dan il-garaxx kien inkera sabiex I-istess kera tintuza
biex jithallsu t-tiswijiet mehtiega fl-istess garaxx. L-esponent ma
ghamel ebda gligh minn din il-kera u qatt ma ¢ahhad lir-rikorrenti mit-
tgawdija ta’ I-istess;

5. Salv ec¢c¢ezzjonijiet ulterjuri.

Bl-ispejjez.»

Waqt is-seduta tas-16 ta’ Novembru, 2021 (ara pagna 182 tal-atti), l-avukata tal-

attrici gharrfet lill-qorti illi |-attrici kienet gieghda tirtira I-ewwel tliet talbiet taghha
minhabba li hija nghatat i¢-Cwievet tal-garaxx u tar-razzett. Bagghu ghalhekk
miftuhin biss il-kwistjoni marbuta mal-hlas ta’ sehem I-attri¢i mill-kumpens li gie

miksub mill-konvenuti mill-kiri tal-garaxx u I-kwistjoni dwar l-ispejjez gudizzjariji;



Fatti

10.

11.

12.

13.

L-istadju tal-gbir tal-provi tal-partijiet inghalaq fis-seduta tas-17 ta’ Mejju, 2022. It-
trattazzjoni tal-gheluq saret bil-fomm fis-seduta tal-20 ta’ Gunju, 2022 u dakinhar il-

kawza thalliet ghas-sentenza sabiex tinghata llum;

L-attri¢i u I-konvenuti huma wlied Nicholas u Giovanna Cutajar. Nicholas Cutajar
miet fit-28 ta’ Frar, 1985 (ara ¢-Certifikat tal-mewt tieghu fpagna 7 tal-atti tal-
kawza), filwaqt li Giovanna Cutajar mietet fl-10 ta’ Frar, 2011 (ara ¢-certifikat tal-

mewt taghha f'pagni 8 u 59 tal-atti tal-kawza);

B’testment unica charta maghmul fl-1 ta’ April, 1978 (ara pagni 17 sa 28 tal-atti tal-
kawza), Nicholas u Giovanna Cutajar hatru lill-uliedhom bhala werrieta universali

taghhom;

Wara |I-mewt taz-zewg genituri taghhom, l-attri¢i u I-konvenuti saru sidien komuni
ta’ ghadd ta’ postijiet immobbli, fosthom tal-garaxx bl-isem, “Saint Nicholas”, li
jinsab fi Trig Blat il-Qamar, fis-Siggiewi u ta’ razzett li jinsab fl-artijiet maghrufa
bhala Barriera ta’ Kandja, fil-kontrada ta’ Hal-Farrug, fl-Imgabba. It-taxxa marbuta
mal-wirt tal-garaxx u tar-razzett thallset skont kif jidher mid-denunzja tal-11 ta’
Novembru, 1985 Ii tinsab fpagni 29 sa 35 tal-atti tal-kawza u mid-dikjarazzjoni
causa mortis tad-19 ta’ Settembru, 2011 li tinsab f'pagni 36 sa 41 tal-atti tal-kawza;

L-attrici ma kellhiex ¢avetta tar-razzett u tal-garaxx meta fethet din il-kawza fil-15
ta’ Jannar, 2020 u dan minkejja li hija talbet lill-konvenuti biex tinghata kopja
taghhom (ara l-affidavit taghha fpagna 115 tal-atti tal-kawza, il-korrispondenza li
tinsab fpagni 122 sa 133 tal-atti, I-ittra ufficjali tad-19 ta’ Frar, 2019 li tinsab
fpagna 134 tal-atti tal-kawza u |-korrispondenza ulterjuri li tinsab fpagni 135 sa
140 tal-atti tal-kawza);



14.

15.

16.

17.

18.

ll-konvenuta Maria Fatima Cutajar iddikjarat fl-affidavit taghha (ara pagna 195 tal-
atti tal-kawza) illi hija rceviet is-somma ta’ €500 ghaliex halliet lil Mary Borg tuza’
ghal ftit zmien dan il-garaxx. Mary Borg ikkonfermat fix-xiehda taghha li hija
tabilhaqq hallset €500 lil Maria Fatima Cutajar ghall-uzu tal-garaxx, ghalkemm din
tghid ukoll li ghall-bidu Maria Fatima Cutajar ma riditx taccetta dawn il-flus (ara

pagna 112 tal-atti tal-kawza);

Hared mix-xiehda ta’ Mary Borg (ara pagna 112 tal-atti tal-kawza) u mix-xiehda ta’
zewgha Carmelo Borg (ara pagna 108 tal-atti tal-kawza), li I-hlas ta’ €500 ma kienx
wiehed ta’ darba; izda I-hlas ta’ €500 kien sar kull sitt xhur ghal sena u nofs.
Jigifieri b’kollox Maria Fatima Cutajar irceviet €1500 talli halliet lil Mary u Carmel

Borg juzaw il-garaxx;

ll-konvenuta Maria Fatima Cutajar qalet fl-affidavit taghha (ara pagna 195 tal-atti
tal-kawza) li hija kienet thallas wahidha I-kontijiet tad-dawl u I-ilma li kienu jolqgtu |-
garaxx u li kienet anke hallset €650 bhala manutensjoni fil-bieb tal-garaxx. L-
ircevuta tal-hlas ta’ €650 datata 4 ta’ Mejju, 2018 tinsab f'pagna 191 tal-atti tal-

kawza;

Fit-3 ta’ Marzu, 2021, il-konvenut Frans Cutajar iffirma dikjarazzjoni li permezz
taghha stqarr illi dakinhar huwa ghadda ¢-Cavetta tar-razzett lill-attrici (ara pagna
155 tal-atti tal-kawza);

Aktar tard, waqt is-seduta tas-16 ta’ Novembru, 2021 (ara pagna 182 tal-atti tal-

kawza), |-attri¢i giet moghtija kopja tac-Cavetta tal-garaxx;

Konsiderazzjonijiet

19.

Din il-kawza nfethet mill-attri¢i sabiex hija tinghata a¢cess ghall-gid li ghandha



20.

21.

22.

23.

24.

komuni mal-konvenuti u sabiex hija tithallas ta’ sehma mill-kumpens Ii |I-konvenuti
dahhlu minghand Mary u Carmelo Borg talli thallew jaghmlu uzu mill-garaxx tas-

Siggiewi;

ll-kwistjoni marbuta mal-access u mal-ghoti tac-Cwievet giet maghluga wara |i |-
attrici nghatat kopja tac-cwievet tal-garaxx u tar-razzett waqt li kienet miexja din il-
kawza. Kemm hu hekk, kif inghad aktar kmieni, I-attrici iritirat I-ewwel tliet talbiet

taghha tar-rikors mahluf;

Minhabba Ii I-attrici irtirat I-ewwel tliet talbiet taghha, il-qorti m’ghandhiex ghalfejn
toqghod tidhol fuq |-e¢cezzjonijiet tal-konvenuti li jolgtu I-acéess tal-garaxx u tar-
razzett. ll-qorti ghalhekk gieghda tastjeni milli tgis I-ewwel tliet ec¢ezzjonijiet tal-

konvenuti kollha fir-risposti mahlufa rispettivi taghhom;

Din il-qgorti izda ghandha bzonn tiddeciedi r-raba’ u |I-hames talba tal-attri¢i dwar
sehem [-attrici mill-kumpens miksub mit-thollija tal-uzu tal-garaxx favur Mary u

Carmel Borg;

Bhala dahla tajjeb li jinghad li skont I-artikolu 490(2) tal-Kap 16 tal-Ligijiet ta’
Malta, kull komproprjetarju jidhol fil-vantagg u fil-pizijiet tal-komunjoni, skont is-
sehem tieghu. Fil-kaz taghna ma hemmx dubju li I-flus li Mary u Carmel Borg
hallsu sabiex setghu ghamlu uzu mill-garaxx ghandhom jitgiesu bhala ‘vantagd’
ghall-ghanijiet tal-artikolu 490(2) tal-Kap 16 tal-Ligijiet ta’ Malta. Ghalhekk I-
attric¢i bhala sid komuni tal-garaxx ghandha kull jedd li tiréievi parti minn dawn il-

flejjes li hallsu Mary u Carmel Borg;

Ghalkemm il-konvenuti Reverendu Monsinjur Spiridione Cutajar, Mary Cutajar u
Sabina Cutajar jghidu kemm fir-risposta mahlufa taghhom u kif ukoll fl-affidavits
taghhom li Mary u Carmel Borg hallsu biss €500 ghall-uzu tal-garaxx, madankollu
mix-xiehda ta’ Mary u Carmel Borg jidher li huma hallsu lil Mary Cutajar €500 kull

sitt xhur ghal sena u nofs (ara pagni 108 u 112 tal-atti tal-kawza);



25.

26.

27.

28.

29.

Bejn dawn iz-zewg verzjonijiet, il-qorti thoss li hija ghandha togghod u tistrieh fuq
ix-xiehda ta’ Mary u Carmel Borg u dan ghaliex dawn tal-ahhar huma xhieda
indipendenti u newtrali li m’ghandhom I-ebda interess fit-tilwima li hemm bejn il-

partijiet;

Jekk allura Mary u Carmel Borg hallsu €500 kull sitt xhur ghall-perijodu ta’ sena u
nofs, dan ifisser li b’kollox huma hallsu €1500. Din is-somma ta’ €1500 skont |-
artikolu 490(2) tal-Kap 16 tal-Ligijiet ta’ Malta trid tingasam bejn is-sidien
komuni skont is-sehem taghhom. F’dan il-kaz il-garaxx huwa magsum bejn sitt
ahwa b’mod indags bejniethom u ghalhekk sehem l-attri¢i fug is-somma ta’ €1500

huwa ta’ sehem wiehed minn sitta (1/6), li jigi €250;

Din is-somma ta’ €250 li tirrapprezenta sehem l-attrici ghandha tigi mhallsa mill-
konvenuta Maria Fatima sive Mary Cutajar ghaliex mill-atti jidher li kienet hi biss li
hadet u gabret il-flus minghand Mary u Carmel Borg. Dan jinsab ikkonfermat minn
Carmelo Borg u minn Mary Borg fix-xiehda taghhom li tinsab fpagni 108, 111 u
112 tal-atti tal-kawza. F’'dan is-sens ghalhekk ir-raba’ ec¢¢ezzjoni tal-konvenut
Francis Cutajar u r-raba’ ec¢¢ezzjoni tal-konvenut Victor Cutajar |i huma

m’ghandhom ihallsu I-ebda flus lill-attri¢i hija misthoqqa;

ll-konvenuti Reverendu Monsinjur Spiridione Cutajar, Maria Fatima sive Mary
Cutajar u Sabina Cutajar pero jghidu fil-hames u fis-sitt e¢¢ezzjoni taghhom Ii I-
kumpens li thallas mill-kiri jew uzu tal-garaxx ghandu jithaggas mill-ammont i
thallas ghall-manutensjoni tal-garaxx. Ir-raba’ ec¢éezzjoni ta’ dawn il-konvenuti
mhux ha titgies ghaliex hija biss rizerva li ha jsiru pro¢eduri udizzjarji ohrajn aktar

‘il guddiem;

Mill-atti jidher li I-ammont li thallas ghall-manutensjoni tal-garaxx huwa ta’ €650
(ara Il-ircevuta fpagna 191 tal-atti tal-kawza). Skont din I-ircevuta x-xoghlijiet kienu

jinkludu t-tiswijiet tal-panewijiet u tliet passati zebgha. Jidher li dawn I-ispejjez



30.

31.

32.

thallsu kollha minn Maria Fatima sive Mary Cutajar;

[l fil-ligi wiehed isib skont |-artikolu 492 tal-Ligijiet ta’ Malta, li kull wiehed mis-
sidien jista’ jgieghel lis-sidien I|-ohra li jagsmu mieghu fkull nefga li ssir biex
izzomm il-gid komun fi stat tajjeb. Dan ifisser li, fejn in-nefga tkun wahda mehtiega
u mhux biss biex jittejjeb il-gid li jkun, hemm rabta bejn is-sidien kollha tieghu li
jagsmu bejniethom dik in-nefqa u dan b’harsien tar-regola msemmija fl-artikolu
490(2) tal-Kap 16 tal-Ligijiet ta’ Malta, |i kull sid komuni jidhol mhux biss fil-
vantaggi imma anke fil-pizijiet tal-komunjoni skont is-sehem tieghu f'dak il-gid (ara
Tancred Sciberras v. Vincent Sciberras dec¢iza mill-Prim’Awla tal-Qorti Civili
deciza fit-13 ta’ Jannar, 2011). Biex is-sid komuni jinheles mill-obbligu li jaghmel
tajjeb ghall-ispejjez, huwa jrid i¢edi s-sehem tieghu mill-komunjoni (ara artikolu
492 tal-Ligijiet ta’ Malta);

Bhalma tajjeb inghad fis-sentenza Mary Gatt Bonavia v. Victor Bonavia et
deciza mill-Prim’Awla tal-Qorti Civili fl-4 ta’ Marzu, 2013

«in-nefqiet li jsiru minn xi wiehed jew uhud mis-sidien jitbatew minn
min ikun ghamilhom, sakemm dawn ma jkunux spejjez li jkunu saru
fil-post biex ma jitgharragx (Ara App. Civ. 16.1.1922 fil-kawza fl-
ismijiet Catania et vs Taliana (Kollez. Vol: XXV.i.14)). Jibqa’ dejjem
miftuh ghal min ikun ghamel infieq bhal dan biex ifittex |lill-
komproprjetarji I-ohrajn i ma jkunux qablu man-nefqa fic-Cirkostanzi
xierga (Ara P.A. 25.4.1904 fil-kawza fl-ismijiet Vella et vs Ardoino
noe et (Kollez. Vol: XIX.ii.44)).»

Imhaddma dawn il-principji ghall-kaz taghna, il-qorti tqis i t-tizbigh u x-xoghlijet fil-
panewijiet tal-bieb tal-garaxx li ghalihom saret riferenza fl-ircevuta li tinsab fpagna
191 tal-atti, huma nedfiet li kellhom isiru biex izommu |-garaxx f'gaghda tajba ta’
tiswija. Tassew dawn l-ispejjez li hallset Maria Fatima sive Mary Cutajar saru fl-
interess tal-gid komuni sabiex il-bieb tal-garaxx ma jitgharragx. Ghalhekk huwa
xieraq li l-attri¢i taghmel tajjeb ghal dawn I-ispejjez skont is-sehem taghha fil-
garaxx. Wara kollox kienet l-istess attrici li qalet fix-xiehda taghha tas-17 ta’ Mejju,
2022 li, «Jekk hemm spejjez jiena lesta.» u «Allavolja ma kellhiex ¢avetta, lesta li

10



33.

34.

35.

36.

37.

38.

39.

naqgsam ma’ huti biex forsi naghmlu hbieb.» (ara pagna 233 tal-atti tal-kawza);

Billi I-attrici ghandha sehem wiehed minn sitta (1/6) u l-ispejjez tal-manutensjoni
kienu ta’ €650, |-attrici trid taghmel tajjeb ghal €108.33;

Jekk allura mill-kumpens ta’ €250 fuq imsemmi, li |-attri¢i haqgha tikseb mill-kiri jew
uzu tal-garaxx, tithaggas is-somma ta’ €108.33, dan iwassalna ghas-somma ta’
€141.67;

Ghalhekk f'dan is-sens il-qorti gieghda tilga’ |-hames u s-sitt eécezzjoni tal-
konvenuti Reverendu Monsinjur Spiridione Cutajar, Maria Fatima sive Mary
Cutajar u Sabina Cutajar fis-sens biss, li mill-ammont li ghandha tircievi l-attrici
bhala kumpens mill-kiri jew uzu tal-garaxx ghandhom jitnagqsu l-ispejjez li ntefqu
ghall-manutensjoni tal-istess garaxx. Fl-istess waqt, il-qorti gieghda tiddisponi mir-
raba’ u I-hames talbiet tal-attri¢i billi tghid li hija ghandha tir¢ievi minghand Maria

Fatima sive Mary Cutajar is-somma ta’ €141.67;

Jifdal biss il-kwistjoni ta’ kif ghandhom jithallsu l-ispejjez tal-kawza;

Ir-regola generali tal-ligi fl-artikolu 223(3) tal-Kap 12 tal-Ligijiet ta’ Malta hija li I-
parti telliefa fkawza ghandha terfa’ I-ispejjez taghha;

Issa fil-kaz taghna I-attrici irtirat I-ewwel tliet talbiet taghha marbuta mal-acc¢ess tal-
garaxx u tar-razzett. Madankollu mill-atti jirrizulta li l-attrici ma baqghetx tinsisti
aktar fug dawn it-tliet talbiet ghaliex il-konvenut Francis Cutajar ghaddilha ¢-

Cavetta tar-razzett, filwaqt li I-konvenuti I-ohra ghaddewlha ¢-¢avetta tal-garaxx;

Skont l-artikolu 491 tal-Kap 16 tal-Ligijiet ta’ Malta, kull komproprjetarju jista’
jingeda bil-hwejjeg mizmuma b’'mod komuni, basta (i) li jingeda bil-haga skont
id-destinazzjoni taghha kif stabbilita bl-uzu; u (ii) i ma jingediex bil-haga kontra

I-interess tal-komunjoni, jew b’'mod [|i ma jhallix lill-komproprjetarji |-ohra

40.

41.

42.

jingdew biha in komun skont il-jeddijiet taghhom (ara f'dan is-sens Paulina Stagno
et v. Carmelo Bugeja et deciza mill-Qorti tal-Appell fis-6 ta’ Ottubru, 2004 u
Victor Bonanno et v. David Bonanno deciza mill-Prim’Awla tal-Qorti Civili fil-5 ta’
Ottubru, 2015). Sid komuni ma jistax ghalhekk i¢ahhad lill-komproprjetarju l-iehor
milli jgawdi wkoll il-post mizmum b’'mod komuni (ara EFW Limited v. Valhmor

Micallef et dec¢iza mill-Qorti tal-Appell fis-27 ta’ Jannar, 2021);

Mill-atti jirrizulta li l-attrici ghamlet zmien twil tokrob, partikolarment lir-Reverendu
Spiridione Cutajar biex tinghata access ghall-garaxx u ghar-razzett (ara |-
korrispondenza li tinsab f'pagni 122 sa 140 tal-atti tal-kawza) u kellha tkun biss din
il-kawza li sa fl-ahhar imbuttat lill-konvenuti sabiex jac¢ettaw li jtuha ¢-éwievet. Ma

jistax jinghad ghalhekk li I-attri¢i fethet din il-kawza ghalxejn b’xejn;

Barra minn hekk, anke jekk fammont zghir, il-qorti tat ragun ukoll lill-attrici fl-ahhar
zew(q talbiet taghha sabiex tinghata sehma mill-kumpens li Mary u Carmel Borg

hallsu biex setghu ghamlu uzu mill-garaxx;

F'dawn i¢-cirkostanzi ghalhekk il-qorti tqis li kull wiehed mill-konvenuti ghandu
jhallas l-ispejjez tieghu tal-kawza, filwaqt li l-ispejjez tal-attrici ghandhom jithallsu
hekk: (i) nofs (1/2) I-ispejjez mill-konvenuti Fr Spiridione Cutajar u Maria Fatima
sive Mary Cutajar in solidum bejniethom ghaliex kienu dawn it-tnejn li I-aktar naqsu
f'dan il-kaz: l-ewwel wiehed ghaliex ma tahiex i¢-Cavetta tal-garaxx minkejja I-
hafna ittri li baghtitlu; u I-ohra ghaliex barra mill-fatt li ma tatx i¢-¢avetta tal-garaxx
hija ma hallsitx is-sehem li kien jisthoqqilha tiehu I-attri¢i mill-flus li hallsu Mary u
Carmel Borg talli uzaw il-garaxx; (ii) kwart (1/4) tal-ispejjez mill-konvenut Victor
Cutajar ghaliex huwa wkoll ma tax kopja tac-Cavetta tal-garaxx lill-attrici; u (iiii)
kwart (1/4) tal-ispejjez li jifdal mill-konvenut Francis Cutajar ghaliex ma tax ic¢-

cavetta tar-razzett mill-ewwel;

Decizjoni

Ghaldagstant ghar-ragunijiet fug imsemmija, din il-gorti gieghda taqta’ u tiddeciedi din il-

kawza billi:

Vvi.

Tastjeni milli tgis I-ewwel tliet talbiet tal-attri¢i ladarba dawn gew iritirati minnha

fis-seduta tas-16 ta’ Novembru, 2021;

Tastjeni milli tgis l-ewwel tliet eccezzjonijiet tal-konvenuti kollha fir-risposti
mahlufa rispettivi taghhom ladarba dawn kienu marbuta mal-ewwel tliet talbiet

tal-attrici;

Tilga’ r-raba’ ec¢ezzjoni tal-konvenut Francis Cutajar u r-raba’ e¢cezzjoni tal-
konvenut Victor Cutajar li huma m’ghandhom ihallsu xejn lill-attrici minhabba I-fatt

li I-garaxx thalla jigi uzat minn Mary u Carmel Borg;

Tastjeni milli tgis ir-raba’ ec¢¢ezzjoni tal-konvenut Monsinjur Spiridione Cutajar

azzjoni gudizzjarja futura li ma zzommx din il-kawza milli titkompla;

Tilga’ I-hames u s-sitt e¢cezzjoni tar-Reverendu Monsinjur Spiridione Cutajar,
Maria Fatima sive Mary Cutajar u Sabina Cutajar fis-sens biss pero li mill-
ammont li ghandha tir¢ievi I-attri¢i bhala kumpens mill-uzu tal-garaxx ghandhom
jitnaggsu l-ispejjez li ntefqu ghall-manutensjoni tal-istess garaxx u tichad I-istess

eccezzjonijiet fil-bgija; u

Tilga’ r-raba’ u I-hames talbiet tal-attrici billi tillikwida u tikkundanna lill-konvenuta
Maria Fatima sive Mary Cutajar thallas lill-attrici s-somma ta’ €141.67 bhala
sehma mill-kumpens dovut lilha mill-flus li hallsu Mary u Carmel Borg ghall-uzu
tal-garaxx u dan wara li minn sehma tnaqqgset il-parti taghha li kellha tohrod mill-

ispejjez ghat-tiswija u I-manutensjoni tal-garaxx;

Fl-ahhar nett, il-qorti tordna li kull wiehed mill-konvenuti ghandu jhallas l-ispejjez tieghu

tal-kawza, filwaqt li I-ispejjez kollha tal-attrici ghandhom jithallsu hekk: (i) nofs (1/2) I-
ispejjez mill-konvenuti Fr Spiridione Cutajar u Maria Fatima sive Mary Cutajar in solidum
bejniethom; (ii) kwart (1/4) tal-ispejjez mill-konvenut Victor Cutajar; u (iii) kwart (1/4) tal-
ispejjez li jifdal mill-konvenut Francis Cutajar.

Christian Falzon Scerri

Imhallef

Mary Josephine Musu
Deputat Registratur

